
RINGKASAN EKSEKUTIF 

Secara ringkasnya, hasil dari pengalaman pelatih di HLM WOOD PRODUCTS 

SON. BHD ini telah memberi banyak pendedahan mengenai perjalanan 

pentadbiran di organisasi ini di mana ia melibatkan pemiagaan multinasional iaitu 

perniagaan eksport kayu gergaji sahaja. 

Di antaranya adalah berkenaan dengan kemahiran pelatih dalam menyesuaikan 

diri dengan suasana pekerjaan di samping pergaulan kakitangan di organisasi ini 

yang memerlukan rasa hormat-menghormati dan sikap tolong-menolong antara 

satu sama lain dalam melaksanakan segala kerja yang telah diamanahkan. 

Selain itu, melalui latihan praktikal ini pelatih akan berpeluang membentuk 

peribadi dan sikap positif terhadap kerja yang di amanahkan dengan penuh 

kesabaran dan rasa tangggungjawab. 

Di samping itu, Latihan lndustri turut mendedahkan pelatih mengenai gambaran 

dan situasi sebenar alam pekerjaan. Pelatih telah didedahkan dengan pelbagai 

situasi di samping pendedahan dari segi aspek kemahiran asas mengenai 

profesionalisme pekerjaan di mana ianya berkaitan dengan program pengajian 

yang sedang diduduki oleh pelatih ketika ini di Universiti Malaysia Terengganu 

(UMT). ia juga dapat menguji kemampuan pelatih dalam menyelesaikan sesuatu 

masalah dan bagaimana seorang pelatih itu membuat keputusan dengan bijak 

dan adil. Oleh yang demikian, segala kemahiran dan pengetahuan serta 

pengalaman yang telah pelatih perolehi, lnsyaAllah pelatih akan manfaatkan 

dengan sebaik-baiknya dalam menjalani kehidupan seharian yang penuh dengan 

cabaran dan dugaan terutama sekali apabila pelatih menempuhi alam pekerjaan 

yang sebenar. 

